REGULAMENTO DE REXIME INTERNO DO PUNTO DE ATENCION
A INFANCIA (PAI) DO CONCELLO DE TORDOIA

CAPITULO | - OBXECTO E AMBITO DE APLICACION

Artigo 1. Obxecto
O presente regulamento ten por obxecto establecer a organizacién e o funcionamento
do Punto de Atencién & Infancia (PAI) do Concello de Tordoia.
Artigo 2. Ambito de aplicacion
Constitle o ambito de aplicacion do presente regulamento o PAl do Concello de
Tordoia, que se configura como establecemento diurno de titularidade municipal que
depende da area de servizos sociais; de caracter social e educativo, dirixido, de xeito
prioritario, & poboacién infnatil de entre 3 meses e 3 anos de idade.
CAPITULO Il - DATOS DO CENTRO
Artigo 3. Datos identificativos do centro
Definicién do centro: Punto de Atencién a Infancia
Entidade titular: Concello de Tordoia (Rua Xesteira n.2 17 15683, Tordoia)
Enderezo:
Teléfono:
Correo electronico:

Permiso de inicio de actividade:

Representante legal: o alcalde do Concello de Tordoia



Tipo de xestion: indirecta

CAPITULO lll - FUNCIONAMENTO

Artigo 4. Obxectivos

e Fomentar o pleno desenvolvemento da personalidade e das capacidades dos nenos
e nenas.

e Compensar as desigualdades persoais, culturais, econdmicas e sociais atendendo a
diversidade de aptitudes, expectativas e necesidades dos nenos e nesnas e das suas
familias.

e Responder as necesidades das familias na educacién e crianza dos seus fillos e fillas
co PAI como instrumento para favorecer a conciliacion entre a vida familiar, laboral e
persoal.

® Procurar a corresponsabilidade dentro do PAI e as familias na educacion e atencién
dos nenos e nenas, establecendo lugares de encontro entre os dous ambitos

resopnsables da educaciéon dos nenos e das nenas.

e Facilitar o desenvolvemento de valores individuais e sociais basicos: cooperacion,
solidariedade, respecto, etc.

e Fomentar nos nenos e nenas, e nas suas familias, habitos de vida saudables.

e Fomentar a igualdade efectiva entre os nenos e nenas promovendo actividades e
comportamentos que favorezan o exercicio da igualdade de dereitos e oportunidades.

® Lograr un equilibrio afectivo satisfactorio.

e Respectar a singularidade e diversidade de cada neno e nena.

e Facilitar a integracion dos nenos e nenas con necesidades socioeducativas
especiais(acomodando as estratexias de ensino 4s necesidades dos nenos e nenas,
pofiendo especial interese nestes nenos, en funcion do que, razoablemente, permitan

0S recursos).

e Posibilitar a integracion progresiva dos nenos e nenas na cultura do seu medio.

Artigo 5. Capacidade e beneficiarios

A capacidade maxima do centro son 20 menores.



Resérvase previa valoracion do departamento de Servizos Sociais o0 nUmero de prazas
minimas e maximas de emerxencia social.

Poderanse integrar nenos e nenas con eivas fisicas, psiquicas ou sensoriais, en funcién
das dispoiiibilidades dos recursos humanos e materiais adecuados.

Artigo 6. Idades

Poderan solicitar unha praza no PAl os nenos/as con idades comprendidas entre os
tres meses e os tres anos.

A idade minima de novo ingreso establécese nos tres meses na data de ingreso, agas
aquelas situaciéns que deberdn estar acompafiadas dos informes dos Servizos Socias
comunitarios municipais.

A idade maxima sera de tres anos e poderan permaner no PAl agueles menores que
non tenan cumplidos os 3 anos o0 31 de decembro do ano que se presenta a solicitude.

Podera eximirse do limite de idade aos nenos e nenas con necesidades especificas de
apoio educativo susceptibles de integracion, logo do ditame conxunto da Direccion e
da Comisién da valoracién, coordinacion e control.

Artigo 7. Horarios

O PAI permanecerd aberto os 12 meses do ano, salvo sabados, domingos e dias
festivos de ambito nacional, autondmico e local.

O horario de apertura sera de 7.30 a 15.00 horas, sete horas e media diarias.

Tanto o calendario anual como o horario de apertura e peche figurardn no taboleiro de
anuncios do PAI. Estes poderan ser variados por razén de adecuaciéns as necesidades
das persoas usuarias, 4 matricula dos nenos e nenas e aos recursos dispoiiibles.

O horario de entrada e saida dos nenos e nenas no PAl débese caracterizar pola
flexibilidade que requiran as necesidades da familia, sempre que non leve consigo a
alteracion das actividades dos demais nenos e nenas e do normal funcionamento do
centro. Para o bo funcionamento do centro os nenos e nenas que acudan de xeito
habitual 6 centro teran que estar antes das 10.00 horas e non seran recollidso ata as
13.00 horas, agds causa xustificada.

O remate de cada xornada os nenos/as seran entregados s seus pais, nais, ou
representantes legais. Nos casos nos que estes autoricen 4 direccion do PAIl para
entregar o neno ou nena a outra persoa, esta debera ser debidamente autorizada. O
persoal do PAI esta obrigado a solicitar o DNI ou documento identificativo equivalente



a persoa que vefa recoller aos neno ou nena no caso de non cofiecela e comprobar se
esta na listaxe de persoas autorizadas. De non producirse a identificacién, o/a menor
non podera ser entregado/a, procedéndose ao contacto coa nai, pai ou representante
legal. Teranse en conta as cuestions concretas establecidas por resolucion xudicial que
deberdn ser postas en cofiecemento da Direccion do PAI.

O curso escolar iniciarase na data sinalada na resolucion da Alcaldia pola que se abre o
prazo de reserva de praza, proinscricién e matricula de usuarios/as e rematara o 31 de
agosto.

As crianzas deberan gozar dun mes enteiro de vacacions. Poderase solicitar o seu goce
nun mes destinto ou ben o seu reparto en dlas quincenas cando asi sexa
suficientemente acreditado pola familia e, en todo caso, gozarase entre o 1 de
setembro e o 31 de agosto. O mes de vacaciéns sera comunicado por escrito no
rexistro do Concello de Tordoia.

Por causas debidamente xustificadas pddese admitir a asistencia do neno ou nena os
12 meses. Ante tales circunstancias deberan formular unha solicitude cunha antelacién
minima dun mes, que sera autorizada pola comisidon de valoracién, coordinacién e
control.

Artigo 8. Servizos

O PAI non oferta servizo de comedor pero sise encarga da alimentacién que traen as
crianzas das suas casas. Isto da proposta non sé a unha necesidade bioldxica, senén
gue intervefien factores que promoven a socializacién, a adquisicion de habitos de
hixiene (entre outros aspectos) que hai que ter moi presentes no dia a dia.

O PAI establecera un dia @ semana para a celebracion dos aniversarios dos nenos e
nenas que cumpran anos nesa semana.

Artigo 9. Periodo de adaptacion

Independientemente do momento da incorporacién das crianzas 4 escola,
establecerase un periodo de adaptacidn co obxectivo de establecer unhas bases
sustentadas na confianza mutua e na comunicacion entre os nenos e nenas,
educadores/as e familias.

Nesta etapa o persoal do PAI convidara as familias expofier calquera tipo de dubida ou
aclaracién en relacidn con este periodo.

A incorporacién dos nenos e das nenas & escola serd progresiva. Na primeira semana o
neno ou nena permanecera como maximo unha hora diaria no centro, aumentando
pouco a pouco os tempos de estancia segundo indique a educadora responsable.



Poderase aumentar o diminuir este periodo en funcidon das necesidades especificas de
cada neno ou nena.

Ao comenzo do novo curso escolar o PAI, tendo en conta as necesidades dos nenos e
nenas, consensuarase coas familias as estratexias e a planificacion a desenvolver
conxuntamente, que implicard un breve periodo de readaptacidon, no caso de ser
necesario, na incorporacién ao novo curso.

Artigo 10. Criterios de admision
a) criterios de prioridade para adxudicacién de prazas:
1. Aqueles nenos e nenas empadroados no Concello de Tordoia.

2. De existir prazas vacantes poderan acceder ao servizo as fillas e os fillos de persoas
gue, estando empadroadas noutro concello, tefian os seus postos de traballo nunha
empresa con sede social ou érgano de administraciéon que radique no concello de
Tordoia. Esta situacidn debera acreditarse cun certificado de empresa ou da institucion
correspondente.

3. Persoas que tefian a sua residencia en concellos limitrofes co de Tordoia

De non existir familias en lista de agarda, pédese admitir asistencias puntuais por
moitvos familiares previo informe dos servizos sociais comunitarios.

b) As prazas adxudicaranse por esta orde:
— RESERVA

1. As crianzas matriculadas no PAl antes do 31 de xaneiro gozan de preferencia para a
adxudacion de praza nas seguintes convocatorias sempre que cumpran 0s requisitos
establecidos no artigo 6 deste regulamento. A reserva de praza tramitaase co impreso
oficial habilitado ao efecto, e presentarase no prazo establecido polo que se abre o
prazo de reserva de praza, preinscricion e matricula de usuarios/as do PAI. Para a
reserva de praza é requisito imprescindible estar ao dia no pagamento das cotas
mensuais na data de presentacion da solicitude.

2. Logo das reservas de praza anteriormente descritas, teran dereito a acadar praza no
PAI as/os solicitantes con/cunha irman/a con praza (renovada ou de novo ingreso) no
PAI.

3. A continuacion, adxudicaranse prazas as/os menores con medidas administrativas
de tutela ou garda en situacion de acollemento familiar.



De haberen mais solicitudes que prazas ofertadas para a incorporacién das crianzas
con dereito as prazas ofertadas nos puntos 2 e 3 farase a baremacion entre as
solicitudes.

— NOVO INGRESO

Unha vez adxudicadas as solicitudes correspondentes as reservas de praza, as vacantes
seran adxudicadas as persoas solicitantes de novo ingreso segundo a puntuacion
obtida pola aplicacién do baremo aprobado. Esta puntuaciéon determinara a orde de
relaciéon na adxudicacién de prazas. No prazo de presentacion destas solicitudes e a
sua posterior baremacidon non seran incluidas as solicitudes previstas no seguinte
apartado.

— PRAZAS DE EMERXENCIA SOCIAL

S6 poderdn acceder a estas prazas, aquelas solicitudes dirixidas a Direccidon do PAIl e
presentadas polos servizos sociais comunitarios do concello ou polo departamento
competente da Administracion Autondmica. As ditas solicitudes poderanse presentar
en calquera momento ao longo do curso escolar e de forma independente ao periodo
de apertura de presentacién de novas solicitudes.

Serd o Concello de Tordoia o que decidira o numero de prazas minimas e maximas de
emerxencia social.

Terdn a consideracion de prazas de emerxencia social cando afecte a algun dos
seguintes casos:

— Menores tuteladas/os pola administracion autondmica.

— Fillas/os de mulleres que se atopen en casas de acollida ou vitimas de violencia de
xénero.

— Aqueloutros nos cales concorren circunstancias socioecondmicas e familiares que
requiran unha intervencidon inmediata, tralo informe dos servizos sociais comunitarios
do concello ou o departamento da administracion autondmica competente na
materia.

A adxudicacién ou denegacion de praza nestes supostos sera resolta pola Comisidn de
valoracion, coordinacion e control no prazo de 5 dias contados a partir da data de
presentacion da solicitude.

Transcorrido este prazo sen recaer resolucién expresa a solicitude terase por
desestimada.

Para o suposto de que existisen prazas vacantes no PAl unha vez completo o proceso
de admision, cabera a posibilidade de aceptar solicitudes de novo ingreso que non



estean incluidas nos criterios de prioridade de adxudicacion previstos no apartado A)
deste artigo.

c) Os criterios de admisién anteriormente descritos aplicaranse aos distintos procesos
de baremacién que tefian lugar ao longo do curso escolar.

d) O anuncio polo que se fai publica a resolucién da Alcaldia sobre o prazo de reserva
de praza, preinscricion e matricula de usuarios/as do PAI para o curso publicarase na
paxina web e no taboleiro de anuncios do Concello de Tordoia, asi como no taboleiro
de anuncios do propio PAI.

e) O primeiro ano de funcionamento fixarase un prazo extraordinario de presentacion
de solicitudes, dandolle publicidade suficiente para o seu cofiecemento polas persoas
usuarias.

Artigo 11. Tramitacidon de solicitudes no periodo ordinario
RESERVA E PRAZA

Os/as pais/nais/titores dos nenos e nenas matriculados/as con praza no PAIl asi como
0s que tean dereito segundo o previsto nos puntos 2 e 3 (reserva) da letra B) do artigo
10, presentaran a solicitude de reserva de praza no PAIl. Facilitaraselles o impreso
correspondente.

O prazo de presentacion de solicitudes de renovacion serd o establecido na resolucién
da Alcaldia sobre o prazo de reserva de praza, pre-inscricion e matricula de usuarios/as
do PAI.

SOLICITUDES FORA DE PRAZO

Con caracter excepcional poderanse presentar solicitudes féra do prazo establecido
nos seguintes casos:

— Nacementos, acollemento ou adopcion da/o nena/o con posterioridade ao prazo de
presentacion de solicitudes.

— Cambio de concello de residencia de unidade familiar.

As solicitudes presentadas féra de prazo deberdn ir xunto coa xustificacion acreditativa
da circunstancia que as motiva.

Cando se produzan empates de puntuacién tanto nos supostos de reserva de praza
como nas solicitudes de novo igreso, daraselle prioridade a renda per cdpita mais
baixa.



Cando a solicitude non redna os requisitos regulamentariamente establecidos,
poderase requirir & persoa interesada para que emende os erros ou a falla de
documentos preceptivos nun prazo de 10 dias habiles, con indicacidon de que , de non
facer, a sua peticion terase por desasitida consonte ao artigo 71 da Lei 30/1992, do 26
de novembro, do procedemento administrativo comun.

Entregarase o regulamento do PAI que estiver en vigor nese momento tras a peticidn
das persoas interesadas e, en todo caso, no momento de formalizacién da matricula.

Artigo 12. Documentacion

Agds as crianzas xa matriculadas no PAI (que sé deben aportar documentacién no caso
de cambios), as persoas solicitantes deberan aportar fotocopias compulsadas ou
orixinais dos seguintes documentos:

e Libro de familia ou, no seu defecto, outro documento que acredite oficialmente a
situacion familiar.

e DNI ou outro documento acreditativo da identidade das/os nais/pais ou
representantes legais segundo proceda.

e Titulo de familia numerosa.

e No caso de nenas/os con discapacidade ou necesidades educativas especiais,
informes do equipo de valoraciéon e orientacion das Xefaturas Territoriais da
Conselleria competente na materia ou da Unidade de Atencién Temperd segundo
proceda.

e Nos casos de non estar empadroado no Concello de Tordoia, pero algun dos
proxenitores ou representante legal de crianza tefian os seus postos de traballo no
municipio achegarase o certificado de empresa ou da institucién correspondente.

e No caso de estar empadroado noutro concello, certificado de empadroamento do
concello do que procede.

e Certificacion correspondente no caso de que algun membro da unidade familiar
estea afectado de discapacidade fisica, psiquica ou sensorial, ou enfermidade que
requira de internamento periddico ou padeza enfermidades crénicas ou outras
afeccions alegadas polos membros da unidade familiar.

e A condicién de familia monoparental acreditarase con fotocopia da sentenza de
separacion, divorcio, nulidade ou medidas paterno-filias.

e QOutros documentos se procederen, nos que consten incidencias familiares,
econdmicas e sociais susceptibles de puntuaciéon no baremo.



e Informe dos servizos sociais do concello ou da administracién autondmica nos
supostos de que sexa necesario por falta de acreditacion documental suficiente ou
pola situacidn especial en que viva a unidade familiar.

Documentacion acreditativa da situacion laboral ou de cursar estudos oficiais:

V Copia da ultima ndmina ou xustificacién da situacién laboral no momento da
solicitude con especificacion da xornada laboral.

V Certificacion expedida polo INEM acreditativa das prestacions percibidas, de ser o
caso ou de estar inscrito como demandante de emprego.

V No suposto de profesionais liberais e autonomos, certificado expedido pola
Administracién Estatal da Axencia Tributaria que acredite a alta no IAE e ultimo recibo
do pagamento de cota 4 Seguridade Social ou certificado da mutualidade profesional.

V No suposto de cursar estudos oficiais, certificacion que acredite tal circunstancia.
Documentacién acreditativa da situacion econdmica:

V Copia cotexada da ultima declaracion da renda de todos os membros da unidade
familiar. Para o suposto de que non se tefia presentada, deberd presentar certificado
emitido por facenda.

V No suposto de percibir pensién, certificado expedido plo Instituto Nacional da
Seguridade Social ou da administracion autondmica pagadora da mesma.

V Nos casos de nulidade matrimonial, separacion ou divorcio considrarase a renda de
guen exerza a garda e custodia do/a menor e as pensidons compensatorias que perciba
0 conxuxe que a ostente e de alimentos dos/as fillos/as ao seu cargo. No caso de non
as percibiren, acreditarase esta circunstancia coa copia da reclamaciéon xudicial
presentada ao efecto.

A documentacion citada anteriormente fara referencia as circunstancias existentes ao
momento de apertura do prazo de renovacion de praza, preinscricién e matricula.

De carecer de acreditacion documental dalgunha das incidencias alegadas neste artigo,
poderase presentar informe dos servizos sociais comunitarios do concello
correspondente. A falta de presentacion dalgin destes documentos dentro do prazo
de solicitude establecido supora a renuncia implicita a ser valorado no apartado
correspondente do baremo aplicable.

Cando se produzan causas sobrevidas que afecten aos recursos da unidade familiar,
poderdn presentar outros documentos que acrediten oficialmente a situacién
econdmica, sempre e cando as variacions de ingresos supofian unha diminucién ou un
incremento de mais do 20% no computo anual fronte aos declarados na solicitude de

praza, variacion que deberan ter unha duracidon dun minimo de 4 meses para ser tidas
en conta.
Artigo 13. Baremo de admision

O presente baremo aplicarase exclusivamente 3as solicitudes de novo ingreso, cando
haxa mais solicitudes de ingreso que prazas ofertadas.

Entenderase por unidade familar:

— Os/as fillos/as menores de 18 anos, con excepcidon dos que, con consentimento
dos/das pais/nais, vivan independentes destes/as.

— Os/as fillos/as maiores de 18 anos discapacitados cun grao de discapacidade superior
ao 33 por cento.

— Os/as fillos/as maiores de idade incapacitados/as xudicialmente suxeitos a patria
potestade prorrogada ou rehabilitada.

A seleccion de solicitudes farase en funcion da puntuacion acadada segundo o baremo
aplicable. Mediante este baremo avaliaranse os factores sociofamiliares, laborais e
econdémicos da unidade familiar. En caso de obter igual puntuacién daraselle

prioridade a renda per capita mais baixa.

As solicitudes seran obxecto de baremacién por parte da Comisidon de valoracion,
coordinacion e control.

Baremo de admision:
1. SITUACION SOCIO-FAMILIAR

No caso de que a/o nena/o para o que se solicita praza nacese nun parto multiple: 1
punto.

Por cada membro da unidade familiar, afectado por minusvalia fisica, psiquica ou
sensorial, enfemidade que requira internamento periédico, alcoholismo ou
drogodependencia, ou recoiecido con grao de dependencia: 2 puntos.

Pola condiciéon de familia monoparental: 3 puntos.

Por ausencia do fogar familiar dos dous membros parentais: 6 puntos.

Por irman/a-ans/as con praza renovada na escola: 3 puntos.

Pola condicion de familia numerosa: 3 puntos.

Calquera circunstancia familiar grave debidamente acreditada: 3 puntos.
2. SITUACION LABORAL

Situacion laboral de ocupacién

Pai: 3 puntos.

Nai: 3 puntos.

Representante legal: 3 puntos.

Situacion laboral de desemprego

Pai: 2 puntos.

Nai: 2 puntos.

Representante legal: 2 puntos.

Adxudicarase a puntuacion da epigrafe correspondente multiplicada por dous, no caso
de familias monoparentais.

SITUACION ECONOMICA (RPC mensual da unidade familiar, referida ao indicador
publico de renda de efectos multiples (IPREM) vixente)

Ata 0 50% do IPREM: + 3 puntos

Superior 6 50% e ata 0 75% do IPREM: + 2 puntos
Superior 6 75% e ata 0 100% do IPREM: +1 punto
Superior 6 100% e ata 0 125% do IPREM: — 1 punto
Superior 6 125% e ata 0 150% do IPREM: — 2 puntos
Superior 6 150% e ata 0 200% do IPREM: — 3 puntos
Superior 6 200% e ata 0 225% do IPREM: — 4 puntos
Superior 6 225% e ata 0 250% do IPREM: — 5 puntos
Superior 6 250% e ata 0 275% do IPREM: — 6 puntos

Superior 6 275% e ata o0 300% do IPREM: — 7 puntos

Calquera indicio de cambio non declarado, distorsiéon ou falseamento da situacién
socio-familiar, da situacion da vivenda ou da situacion econdmica reflectidas na
solicitude, poderia dar lugar a que se inicie de oficio un expediente de comprobacién.

Artigo 14. Listaxes provisionais, procedemento de reclamacions e listaxes definitivas

1. Unha vez realizada a baremacion, a Comisidon de valoracién, coordinacion e control
efectuard a proposta inicial de persoas admitidas e de agarda.

2. A relacion provisional coa puntuacién obtida de persoas admitidas e de agarda
publicarase no taboleiro de anuncios do concello e na paxina web, asi como no tableiro
de anuncios do PAI.

3. As persoas solicitantes disporan dun prazo de dez dias naturais, contados a partir do
dia seguinte ao da publicacion da resolucién das listaxes provisionais para a
presentacion das reclamacions no rexistro xeral do concello. As reclamacions
entenderanse resoltas coa publicacion da listaxe definitiva.

4. No suposto de non presentaren reclamacidns, as listaxes provisionais seran
propostas a Xunta Local de Goberno como listaxe definitiva de persoas admitidas e
listaxe de agarda, sendo publicadas segundo o establecido no punto 2 do presente
artigo.

5. As vacantes que vais producindo 6 longo do curso seran cubertas por rigorosa orde
de puntuacion entre os solicitantes en lista de espera.

6. Unha vez agotada a lista de espera e se quedan ainda prazas vacantes, poderdn ser
cubertas por aqueles que soliciten a sta incorporacidon 6 centro unha vez comezado o
curso escolar.

Artigo 15. Matriculaciéon de alumnos e alumnas

1. Sen prexuizo dos recursos que procedan, a matriculacién farase nos prazos
establecidos na resolucion da Alcaldia pola que se abre o prazo de reserva de praza,
preinscricion e matricula de usuarios/as do PAL.

2. A matricula formalizarase a través do impreso normalizado que se facilitara nas
dependencias de servizos sociais comunitarios, ao que se achegara a documentacion
prevista no seguinte apartado e no que quedara constancia da entrega do RRI aos/ as
pais/nais, titores/as das crianzas e o impreso asinado de confidencialidade dos datos
conforme a LO 18/1999, de 13 de decembro, de proteccién de datos de caracter
persoal, do que se lle entregard aos proxenitores e titores/a copia do mesmo.

3. No momento da formalizacion da matricula serd necesaria a presentacién da
seguinte documentacion:

— Fotocopia cotexada da tarxeta de Seguriada Social ou documento equivalente.
— Certificado médico do neno ou nena coas vacinas actualizadas

— 2 fotografias tamafio carné

— Certificado de numero de conta bancaria

— Autorizacién por escrito cos datos das persoas autorizadas a recoller o neno ou nena.

Artigo 16. Tramitacidn de solicitudes presentadas nos prazos extraordinarios

1. As solicitudes que formen parte da listaxe de agarda resultante do proceso ordinario
poderdn ser novamente baremadas nos prazos extraordinarios dos meses de setembro
e decembro a instancia do/a interesado/a cando as suUas circunstancias
socioeconémicas ou familiares variasen con respecto a aquela baremacién inicial e
sempre que resulten debidamente acreditadas.

2. As novas solicitudes se presentaran antes do 31 de agosto e do 30 de novembro,
respectivamente.

3. De haberen prazas vacantes despois da baremacion do mes de decembro, as
mesmas poderan ser cubertas por aqueles solicitantes que presenten a sua solicitude
con posterioridade ao dito mes, sendo chamados por rigorosa orde de presentacion da
solicitude de novo ingreso.

Artigo 17. Xestidn das listaxes de agarda e cobertura de prazas vacantes

1. A listaxe de agarda resultante do proceso de baremacién ordinario estara vixente
ata a sua modificacién pola Comisién de valoracién, coordinacidn e control nas
sucesivas baremaciéns dos meses de setembro e decembro. A listaxe de agarda
aprobada no mes de decembro serd a definitiva ata o remate do curso escolar.

2. Cando se oferte unha praza vacante, a persoa a que se lle adxudique segundo a sua
situacidn na listaxe de agarda, debera formalizar a matricula nun prazo de 3 dias desde
a recepcién da comunicacién pola que se lle oferta a praza a través do medio de
notificacidn preferente sinalado na solicitude de preinscricién.

Cando non se proceda a formalizacién da matricula no prazo anteriormente sinalado
darase por rexeitada a praza.

Dito rexeitamento supord a perda do posto acadado na listaxe de agarda permitindo

gue o PAIl proceda ao chamamento do neno ou nena que lle siga por orde de
puntuacion.

Artigo 18. Baixas e suspensions
Causarase baixa no PAI por algunha das causas seguintes:

e Cumprimento da idade maxima regulamentaria de permanencia no PAI, agas os/as
gue por necesidades educativas especiais deban permanecer no centro un ano mais.

e Por solicitude dos pais/nais ou representantes legais.

e Por falta de pagamento da cota establecida durante dous meses consecutivos ou
tres alternos.

® Por comprobacidn da falsidade dos datos ou documentos achegados.

e Por incompatibilidade ou inadaptacion absoludta para permanecer no PAI.
® Por falta de asistencia continuada durante 15 dias sen caus xustificada.

® Por incumprimento reiterado das normas do PAI.

As baixas por incompatibilidade seran resoltas pola comision de valoracidn,
coordinacion e control unha vez oido o interesado.

En todo caso antes de decretar unha baixa, agas esta sexa voluntaria, daraselle un
tramite de audiencia 0s pais/nais, titores ou gardadores do neno/a de dez dias e
seralle comunicada no caso de que se produza, cunha antelacién de dez dias habiles.
Suspensions:

Por motivos xustificados permitirase unha suspensidon temporal por un periodo
maximo de tres meses, coa obriga de efectuar o pago de cota correspondente.
Permitese unha Unica suspension temporal por curso académico.

Artigo 19. Saidas

Os nenos/as poderdn realizar as saidas establecidas na programacién do curso, previa
autorizacion por escrito por parte dos pais, nais, tituores ou representantes legais.

Estas saidas tefien por obxecto:
— Explorar e observar o medio mais préximo.

— Observar e explorar o contorno inmediato cunha actividade de curiosidade.

— Conecer algunhas manifestacions culturais do entorno.
Artigo 20. Horarios de visita
Os pais/nais, titores/as ou representantes legais dos/as nenos/as poderadn ser

recibidos/as de conformidade co horario establecido para tal fin e sempre e cando non
dificulten a boa marcha do centro.

CAPITULO IV - ESTRUTURA ORGANICA

Artigo 21. A Direccion

E un érgano unipersoal, responsable do funcionamento do PAI. A persoa titular
depende organicamente do Concello de Tordoia.

Funciéns:

— Elaborar a programacion xeral e a memoria anual.

— Dinamizar a elaboracion do proxecto educativo da escola e a proposta pedagoxidca
en colaboracion directa co persoal educativo e responsabilizarse de presentar os dous
documentos perante a comision de valoracion, coordinacion e control.

— Organizar e supervisar o traballo do persoal do PAI.

— Autorizar actuacidns extraordinarias para o normal desenvolvemento do PAI.

— Convocar e presidir reunions do persoal, asi como executar e facer cumprir os
acordos adoptados nestas.

— Prestar atencion personalizada 6és usuarios/as, tanto a través do desempefio da
funcién educativa como directiva.

— Canalizar e coordinar as relacidns coas familias estimulando e garantindo a sua
participacién na vida do PAI.

— Comunicar a coordinadora dos servizos sociais comunitarios as incidencias relativas
as necesidades de mantemento do PAI, baixas de persoal, necesidades materiais e

calquera outra circunstancia que afecte 6 ordinario funcionamento do centro.

— Supervisar, coordinar e facer cumprir o correcto desenvolvemento das actividades
programadas.

— Cumprir e facer cumprir o marco lexislativo vixente para a infancia, e de xeito
especifico de ambito educativo, asi como o regulamento de réxime interior do PAI.

— Participar en actividades de formacién e promover a formacion continua do persoal.

— Representar ao PAI.

Artigo 22. Comisién de valoracion, coordinacion e control

Para tal fin constituirase unha comisidn coa seguinte composicion:
— Presidente: o alcalde ou a persoa en quen este delegue.

—Vocal: director/a do PAI.

— Secretaria: traballadora social dos servizos sociais comunitarios

Esta comisidon configurase como érgano de valoracion, coordinacién e control do PAI
de Tordoia, coas seguintes funcions:

— Supervisar o funcionamento do PAI dacordo co estipulado neste regulamento e na
normativa sectorial aplicable.

— Resolver os posibles conflictos que poidan xurdir no @mbito educativo ou de xestion
do centro.

— Aplicar os criterios de admisién de alumnos dacordo coa norma establecida, e
interpretar e resolver aqueles casos conflictivos uo dudosos.

— Co fin de sublimar o caracter de titularidade municipal do PAI, toda a documentacion
emitida incorporara o membrete do Concello de Tordoia.

O PAIl debera adaptarse na sua organizacién e funcionamento & dispositivo neste
regulamento e dispora de autonomia para definir o seu modelo de xestion pedagdxica.

O regulamento de réxime interno podera ser modificado a proposta da comision e sera
aprobado posteriormente polo Pleno da Corporacién.

O PAl ten:
— 1 copia do RRI a disposicidn dos usuarios nun lugar visible.
— 1 libro de reclamaciéns a disposicidon dos usuarios, que podera ser solicitado para a

sua consulta polas administracions competentes na materia, tanto municipal como
autondmica, asi como o chamado libro de rexistro de usuarios.

CAPITULO V - PERSOAL DO PAI

Artigo 23. Cualificacions profesionais do persoal e requisitos

O persoal de atencidn debera estar como minimo en posesién dalgunha das titulaciéns
seguintes: licenciado/a en pedagoxia ou psicopedagoxia, meste/a especialista en
educacion infantil ou equivalente, técnico superior en educacion infantil ou
equivalente.

O persoal de apoio, ademadis das titulacidns anteriores poderd estar en posesion
dalgunha das seguintes titulacions: técnico en atencidn sociosanitaria, técnico superior
en animacion sociocultural, técnico en coidados auxiliares de enfermeria, diplomado/a
en puericultura recofiecido pola conselleria de sanidade ou algun dos cursos de
especializacién na materia, que cun minimo de 300 horas recofeza o drgano
competente na autorizacién do centro.

A relacién adulto coidador/neno/a serda como maximo de 1/20: en todo caso sempre
debe contar cunha persoa auxiliar a maiores do persoal que atenda ao grupo.

O procedemento para a substitucidon e imprevistos do persoal realizarase mediante
chamamento pola lista de agarda confeccionada no procedemento selectivo.

Artigo 24. Funcidns do persoal

Do director/a: nomeado/a polo Concello de Tordoia.

— Dinamizar, coordinar e garantir a elaboracion dos documentos do PAI: o proxecto
educativo e a sUa proposta pedagoxica, a programacion xeral anual e a memoria anual,
e responsabilizarase de presentar os ditos documentos ante o Concello.

— Organizar e supervisar o traballo de todo o persoal do PAI, garantindo que &s horas
de atencion aos nenos e nenas e as destinadas a planificacién educativa (xustanzas,
encontros, titorias, programacion,...) Se leven a cabo.

— Desenvolver o traballo administrativo que leve o exercicio das suas funcidns.

— Autorizar as actuacidns extraordinarias para o normal desenvolvemento do PAI.

— Convocar e residir reunidns do persoal, asi como executar e facer cumprir os acordos
adoptados nestas.

— Exercer a garda dos/das menores usuarios/as do PAl acorde co previsto na lexislacion
vixente.

— Supervisar, coordinar e facer cumprir o correcto desenvolvemento das actividades
programadas.

— Cumprir e facer cumprir o marco lexislativo vixente para a infancia e de xeito
especifico de ambito educativo, asi como o previsto no presente regulamento.

— Representar ao PAI

— Favorecer a convivencia no centro

— Buscar o 6ptimo aproveitamento dos recursos e dos espazos.

Do persoal de atencion directa as crianzas: mestras/es e/ou educadores/as.

— Colaborar coa Direccién na elaboracion e actualizacion do proxecto educativo, da
programacioén xeral anual e da memoria anual.

— Fixar os criterios para o seguimento e a avaliacion destes documentos.

— Realizar as funciéns educativas incluidas na lexislacién vixente para o ciclo educativo
no referente ao desenvolvemento das crianzas, 4 preparacion e ao desefio de
propostas pedagoxicas, colaboracion e coordinacion coas familias, hixiene,
alimentacion e sono das crianzas, organizacion dos espazos e materiais pedagoxicos,

etc.

— Establecer criterios xerais aos que deben adaptarse as intervenciéns educativas de
cada un dos grupos de idade.

— Participar en actividades de formacién permanente.
— Prestar especial atencion ao periodo de adaptacion.

— Avaliar o funcionamento e a organizacién do PAl e propofier iniciativas para a
mellora do seu funcionamento ante a Direccidn deste.

— Manter e fomentar as canles de comunicacién e informacion continua familia-escola,
en relacion aos diversos ambitos de vivencia da crianza, asi como aso referidos ao seu
desenvolvemento. Informaran con caracter semetral aos/as representantes legais da

crianza sobre a evolucién integral do/a neno/a.

— Facilitar a participacion, colaboracién e coordinacion das familias nas actividades do
PAI.

— Prestar especial atencién ao periodo de adaptacion.
Do persoal de apoio:

— Colaborar coas actividades desenvolvidas pola direccion e persoal educativo do
centro.

— Participar nas actividades de formacién permanente

— Avaliar o funcionamento e a organizacién do PAl e propofier iniciativas para a
mellora do seu funcionamento ante a Direccidén deste.

Artigo 25. Dereitos do persoal

Son dereitos do persoal:

— Recibir regularmente informacion da marcha e do funcionamento do PAI, a través
do/a director/a responsable.

— Presentar propostas que contribdan a mellorar o funcionamento do PAIl e a atencién
prestada aos menores.

— A que lle sexan proporcionados, dentro das posibilidades do PAIl, os recursos e os
medios precisos para desenvolver as suas funcidons axeitadamente en beneficio dos
menores que ten ao seu cargo.

— Desenvolver as suas funciéns educativas segundo o seu criterio persoal, sempre que
se axusten ao proxecto educativo e a programacion anual do centro.

Artigo 26. Obrigas do persoal

Son obrigas do persoal:

— Cumprir e facer cumprir de acordo coas suas funcidns o presente regulamento.

— Velar polo respecto aso dereitos dos e das menores recollidos no presente
regulamento e aqueloutros recofiecidos na lexislacion vixente.

— Gardar estrita confidencialidade sobre os datos persoais dos e das menores e das
stas familias aos que tefian acceso en razén das suas funcidns.

— Cumprimento das tarefas e responsabilidades derivadas do sue posto de traballo.

O persoal educativo deberd desenvolver o seu labor de acordo co marco lexislativo
vixente para o tramo de idade de 3 meses a 3 anos.

Asistir as xuntanzas convocadas pola Direccion do centro.

CAPITULO VI — NORMATIVA REFERENTE AS PERSOAS USUARIAS

Artigo 27. Dereitos das persoas usuarias

Enténdese por persoa usuaria 0 neno ou nena matriculada no PAI e os seus pais, nais e
titores legais.

As persoas usuarias teran os seguintes dereitos:

— Acceso ao PAl e a recibir informacion sen discriminacién, por razén de nacionalidade,
sexo, raza, relixion, ideoloxia ou calquera outra condicidon ou circuntancia persoal ou
social.

— Ao sixilo profesional sobre os datos do seu historial sanitario e sociofamiliar.

— A consideracion no trato, debida a dignidade da persoa, tanto por parte do persoal
da escola como das demais persoas usuarias.

— A realizar saidas ao exterior, sempre e cando as/os menores vaian acompafiados por
unha persoa adulta do PAI responsable, e sempre con autorizacidén escrita por parte
dos seus pais/nais ou representantes legais.

— Aintimidade persoal

— A teren unha atencidn individualizada coas sUas necesidades especificas.

— A que se lle facilite o acceso a atencién social, sanitaria, educativa, cultural e, en
xeral, a todas as necesidades fisicas, afectivas, sociais e intelectuais para axudar ao

desenvolvemento integral das capacidades da/o nena/o.

— A recibiren educacion na tolerancia, na igualdade e na conviencia democratica, e a
posibilitarlles que poidan facer uso das suas opcions de xeito libre e persoal.

Os pais, nais e titores legais:

— A seren informados de xeito comprensible das medidas adoptadas respecto deles e a
pediren explicacidon de canto afecte & educacion dos seus fillos e/ou fillas.

— A deixar de utilizaren os servizos ou abandonaren o PAI por vontade propia.

— A participar nas actividades previamente planificadas polo persoal docente, tanto
relacionadas coas festas tradicionais como de calquera outra indole.

— A ter acceso & documentacidon interna do PAl: plan de actuacidon para casos de
emerxencia, poliza de responsabilidade civil e de accidentes, proxecto educativo,
programacion xeral anual, memoria anual, libro de reclamacidons e rexistro de
usuarios/as e ao expediente individual da sua crianza.

— A asociarse co obxecto de favorecer a sUa participaciéon na programacion e no
desenvolvemento de actividades da escola.

Artigo 28. Obrigas das familias ou representantes legais
Son obrigas das familias ou representanes legais das crianzas:

— Cumprir as normas que estableza o PAI para o seu bo funcionamento recollidas no
presente regulamento.

— Manter o observar unha conduta inspirada no mutuo respecto, tolerancia e
colaboracién, encomifiada a facilitar unha mellor convivencia.

— Participar na vida do PAI, de acordo co que se dispoia neste regulamento.

— Responsabilizarse daquelas situacions en que por motivos de saide ou malestar sexa
conveniente que o neno ou nena abandone o PAI.

CAPITULO VII.-NORMAS DE CONVIVENCIA

Artigo 29. Normas de saude, hixiene persoal e nutricion
A) SAUDE

1. Os/as nenos/as deberan acudir en condicidns correctas de saude e hixiene. No caso
de ter padecido enfermidades infecto-contaxiosas ou que requiran repouso,
solicitarase da familia o certificado médico que acredite que o/a neno/a ten un bd
estado de saude.

2. Non seran admitidos os/as nenos/as que padezan enfermidades infecto-contaxiosas.
A apariciéon destas enfermedades debera ser comunicada polo pais, titores ou
representantes legais a Direccion do centro coa maio brevidade.

3. No caso de observarse sintomas dun proceso infecto-contaxioso nos/as nenos/as no
propio centro, informarase e avisaranse os seus pais, representantes legais ou titores,
co fin de evita-la propagacion da enfermidade entre os demais nenos/as. O reingreso
no centro sé sera posible logo de transcorrido o periodo de contaxio.

4. No caso de enfermidade ou accidente, logo das primeiras atencions fisicas “in situ”,
porase esta circunstancia en cofiecemento dos pais/nais ou representantes legais, se
for o caso, que deberdn acudir ao PAI para se faceren cargo do neno ou nena. No caso
de non se poder desprazar, ou de que a circunstacia concreta do accidente ou
enfermidade o requirise, a Direccion do PAl estd facultada para autorizar o

desprazamento a un centro sanitario co obxecto de garantir a atencién médica
axeitada.

5. A falta de asistencia por un periodo superior a 3 dias, debido a enfermidade ou a
outras circunstancias, as familias ou representantes legais deberd comunicala por
escrito a Direccién do PAL.

6. Sempre e cando sexa posible, a familia axustara a dose dos medicamentos féra dos
tempos de permanencia no PAl. S6 se administraran medicamentos en casos moi
excepcionais e sempre deben ir acompafados de receitas médicas actualizadas, onde
constara o nome do/a nenos/as, o nome do medicamento e a dose e frecuencia da sUa
administracion.

Xunto 4 receita deberd achegarse a correspondente autorizacién por escritos dos
pais/nais/representantes legais para a administracion dos mesmos.

7. O/a nenos/a permanecera na casa cando tivese mais do 38.2C de febre, diarrea
(mais de 3 deposicidns anormais ao dia), vomitos ou enfermidade contaxios (varicela,
rubeola, papeiras, sarampelos, etc.). De aparaecerlle calquera destes sintomas
mentres permanece no PAIl sera posto en cofiecemento dos pais/nais/representanes
legais para estes recolleren o/a nenos/as o antes posible. No caso de que xurda un
proceso febril durante o tempo de permanencia no PAI, o persoal tentara reducila por
medios fisicos, dando aviso a familia.

8. Os nenos ou nenas afectados/as por parasitos como piollos, lombrigas, etc., deberan
utilizar tratamento desparasitario despois do aviso por parte do PAI. Estos deberan
permanecer na casa ata o completo remate do tratamento.

B) HIXIENE PERSOAL

1. Os/as nenos/as teran sempre unha muda completa de resposto e pafiuelos de
papel.

2. Todos os nenos/as que usen cueiros deberan traer un paquete deles e un bote de
toallifias, asi como crema balsamica en caso de empregala. Este material repofierase

cando for preciso.

3. Calquera situacién andmala que manifeste a crianza debera ser comunicada polas
familias no menor tempo posible.

4. A partires dos 2 anos de idade deberan aprotar cepillo e pasta de dentes axeitada.
C) ALIMENTACION

1. Os biberdns deberan vir preparados da cas cando sexa posible. S6 se quentaran e
daran. Tantos como precise o neno/a durante a permanencia no PAI.

2. Para a elaboracién das papas de cereais deberdan vir preparadas as doses de leite e
cereais.

3. Sempre que haxa algun cambio de alimentacién, dose, introducién de novos
alimentos, textura..., deberan comunicalo.

4. Os pais/nais ou representantes legais deberan presentar o informe pediatrico
correspondente naqueles casos en que se deba prestar unhaespecial atencion ao tipo
de comida, en razén de circunstancias persoais.

5. A dieta alimentaria dos bebés e as horas de toma deberdn comunicarse diariamente.

6. Se 0 neno/a ten intolerancia ou é alerxico a algun alimento, débese facer constar no
centro.

7. Os nenos/as non poderan levar lambetadas 6 PAI.

Artigo 30. Participacion das familias
A Direccién do PAI fomentara a colaboracién dos pais co PAIl e as relacidns co persoal
deste. Os/as pais/nais/representanes legais poderan solicitar unha reunién co titor/a

do seu fillo/a ou coa Direccién de conformidade co horario establecido para tal fin.

En todo caso, a Direccion informara por escrito, ao principio do curso, dos horarios de
atencion aos pais, nais ou representantes legais dos nenos/as.

Porase a disposicion da persoa usuaria un libro de reclamaciéns.
As familias e representantes legais das crianzas teran acceso as instalacions.
Desde o PAI promoveranse intercambios de informacion informais.

Adoptardnse sistemas de rexistro de informacién compartidos a través da axenda, que
deberdn aportar as familias.

Ao longo do curso planificaranse titorias periddicas. Como minimo establécense:

— Unha entrevista inicial coas familias dos/as nenos/as recentemente matriculados no
PAI

— Duas titorias anuais: coas familias dos/as nenos/as matriculados no PAI, unha no
primeiro cuadrimestre do curso e unha segunda no inicio do ultimo cuadrimestre.

— Duas reunions xerais, coincidindo co inicio e o remate do curso.

— Duas reunions de grupo para realizar unha cada semestre.

Unha vez finalizado o proceso de matriculacién, haberd unha reunién cos pais/nais ou
representantes legais das crianzas aceptadas no PAI, e por grupos, para lles ensinar as
instalacidns e para lles explicar todo o que se considere de interese para eles. Daraselle
unha listaxe cos materiais que fan falta tanto educativos como hixiénicos.

Artigo 31. Promocion da igualdade

O PAI debera promover a igualdade como valor fundamental de convivencia entre os
nenos e nenas. Serd o cerne de todas as actividades que se desenvolvan no PAl e
reflectirase non sd nas actividades e no material de traballo senén tamén no
comportamento habitual de todo o persoal do PAI.

A Direccién do PAl prestara atencién especial ao fomento e respecto da
interculturalidade, como instrumento de superacién das desigualdades, prexuizos e
racismo.

Artigo 32. Promocion da integracion

O PAI promovera a integracién de nenos e nenas con necesidades educativas especiais,
fomentando deste xeito a igualdade e o respecto como valores esenciais da
convivencia, na relacién con outras crianzas na adquisicion de valores, habitos e pautas
de conduta que favorezan a autonomia persoal.

Existira unha estreita colaboracién entre o equipo do PAI, en coordinacién co Equipo
de Atencién Educativa e os Equipos de Atencion Temperd da administracion que
corresponda, asi como nos casos de posible flexibilizacion cos equipos de orientaciéon
especifica da Conselleria competente en materia de educacién.

Artigo 33. Uso da lingua

Nesta etapa da educacién infantil 0-3 anos, o persoal do PAI usara a lingua materna
predominante entre o alumnado, terd en conta a lingua do contorno e coidara que o

alumnado adquira de forma oral o coécmento da outra lingual oficial de Galicia, dentro
dos limites propios desta etapa.

CAPITULO VII - REXIME ECONOMICO

Artigo 35. Prezos publicos

1. Os prezos publicos seran os establecidos pola Ordenanza Fiscal municipal que
determina o réxime de prezos do PAI.

O pagamento das cotas realizarase nos 10 primeiros dias naturais do mes a que
correspondan. Nos casos nos que o ingreso no centro se produza con posterioridade o
dia primeiro do mes, a cota correspondente ao dito mes ingresarase nos dez dias
seguintes 4 data de ingreso.

2. As persoas usuarias non terdn a obriga de aboar a cota durante os periodso do mes
de vacaciéns e cando por calquera motivo distinto ao periodo de vacacions o centro
permaneza pechado por un periodo superior a quince dias naturais.

3. Revisién do prezo publico: durante o curso poderase proceder a sua revision,
sempre que se produzan e xustifiquen variacidns nas circunstancias econdmicas ou
familiares referidas aos seguintes casos:

a) a modificacion das variables que determinan os descontos recollidos na normativa
vixente en materia de prezos publicos.

b) as variacidons nos seus ingresos que impliquen unha modificacion substancial na sua
capacidade econdmica. SO se teran en conta as variacidons que supofian unha
diminucidon ou incremento de mais do 20% no computo anual fronte aso ingresos
declarados na solicitude de praza ou, de ser o caso, nunha variacién posterior. Estas
variaciéons deberan ter unha duracién dun minimo de 4 meses para ser tidas en conta e
xustificaranse por medio da declaracion do IRPF, dun certificado emitido pola Axencia
Estatal da Adminsitracion Tributaria ou por calquera outra documentacién, que
xustifiqgue e permita un novo calculo da renda per capita da unidade familiar.

c) a variacién no nimero de membros da unidade familiar, se fose o caso.

4. Os prezos publicos establecidos neste regulamento actualizaranse cada curso
escolar na mesma proporcion que a variacion interanual positiva experimentada polo
indice xeral de prezos de consumo para a Comunidade Auténoma de Galicia (IPC) no

mes de xuilo anterior.

5. Forma de pago: mediante transferencia bancaria.

Artigo 36. Financiamento
A prestacién do servizo do PAl financiarase cos recursos xerais do Concello, cos prezos

publicos que aboardn as persoas usuarias e con outras achegas das administracions
con competencias na materia.

CAPITULO XIX — NORMATIVA REFERENTE A INFRAESTRUTURA DO CENTRO

O PAI contara ademais das medidas de seguridade e hixiene con:

— Un plan de actuacion para casos de emerxencia

— Unha Pdliza de responsabilidade civil e de accidentes

— Un libro de reclamacions a disposicion das persoas usuarias
— Un libro rexistro de usuarios/as

— Un expediente individual

— Un proxecto educativo a disposicidn dos pais/nais

DISPOSICION DERRADEIRA

Este regulamento entrara en vigor o dia seguinte ao da sua publicacidn. O seu texto
integro publicarase no BOP, no taboleiro oficial e na paxina web do Concello de
Tordoia.

Nota do Servizo de Asistencia Econdmica a Municipios

Este regulamento entrara en vigor o dia seguinte ao da sua publicacion no B.O.P., pero
se debe ter en conta que o artigo 70.2 da Lei 7/1985, de 2 de abril , reguladora das
Bases do Réxime Local establece que:

..... Las ordenanzas, incluidos el articulado de las normas de los planes urbanisticos, asi
como los acuerdos correspondientes a éstos cuya aprobacién definitiva sea
competencia de los entes locales, se publicaran en el “Boletin Oficial” de la provincia y
no entraran en vigor hasta que se haya publicado completamente su texto y haya
transcurrido el plazo previsto en el articulo 65.2 salvo los presupuestos y las
ordenanzas fiscales que se publican y entran en vigor en los términos establecidos en
la Ley 39/1988, de 28 de diciembre, Reguladora de las Haciendas Locales.....” (desde el
10 de marzo de 2004 RDL 2/2004, de 5 de marzo).

Artigo 65.2: “El requerimiento deberd ser motivado y expresar la normativa que se

estime vulnerada. Se formulard en el plazo de quince dias habiles a partir de la
recepcion de la comunicacién del acuerdo.”

